
திருக்குறள் எளிய உரை பொருள்

69. தூது (தரது செல்லுகின்றவர் தகுதி)

அன்பு உடைமை, ஆன்ற குடிப்பிறத்தல், வேந்து அவாம் பண்பு உடைமை, - துரது உரைப்பான் பண்பு. 681 அன்பு உடையவனாகவும், தகுதியுள்ள குடும்பத்தில் பிறந்தவனாகவும், அரசன் விரும்பும் சிறந்த பண்பு உடையவனாகவும் இருப்பது தூதனாகச் சென்று பேசுகின்றவனுடைய தகுதிகள்.

அன்பு, அறிவு, ஆராய்ந்த சொல்வன்மை-துாது உரைப்பார்க்கு இன்றியமையாத மூன்று. 682 அன்பு, அறிவு, ஆராய்ந்து கூறும் பேச்சுத் திறமை ஆகிய மூன்றும் தூது போய்ப் பேசுகின்றவனுக்கு இருக்க வேண்டிய முக்கியமான பண்புகள். நூலாருள் நூல் வல்லன் ஆகுதல்-வேலாருள் வென்றி வினை உரைப்பான் பண்பு. 683 வேற்று அரசர்களிடம் சென்று, தன் அரசனுடைய வெற்றி கருதி, தூது சொல்லுகிறவனுக்கு இருக்க வேண்டிய தகுதி நூல்களைப் படித்து தேர்ந்த திறமைசாலியாக இருப்பது. அறிவு, உரு, ஆராய்ந்த கல்வி, இம் மூன்றன் செறிவு உடையான் செல்க, வினைக்கு. 684 இயல்பான அறிவு, கம்பீரமான தோற்றம், ஆராய்ச்சிக் கல்வி ஆகிய மூன்றும் அமைந்தவனே, தூது செல்லும் வேலைக்குத் தகுந்தவன். தொகச் சொல்லி, துரவாத நீக்கி, நகச் சொல்லி, நன்றி பயப்பது ஆம்-துது. 685 பல செய்திகளைத் தொகுத்து, அவற்றில் தீயவைகளை நீக்கி, கேட்பவர் மகிழும்படி நல்லவற்றைச் சொல்லி, தன் அரசனுக்கு நன்மை உண்டாக்குகின்றவன் சிறந்த தூதன். 144

